
ҚОЗОҒИСТОН–ИТАЛИЯ: 
ҲАМКОРЛИКНИНГ ЯНГИ УФҚЛАРИ
Президент Қасим-Жўмарт Тўқаевнинг жорий йил 

январь ойида Италияга илк расмий ташрифи Қозо-
ғистоннинг Европа Иттифоқи, хусусан, Италия билан 
стратегик шериклигини мустаҳкамлашда муҳим қа-
дам бўлди. Италиянинг Қозоғистондаги элчиси Мар-
ко Альберти Kazinform нашрига берган суҳбатида 
икки давлат ўртасидаги икки томонлама муносабат-
лар, савдо ва маданий ҳамкорликни ривожлантириш 
ҳақида фикр юритди.

– Ўтган йили ўзаро товар айирбошлаш ҳажми бир 
неча миллиард доллардан ошганини инобатга ол-
сак, Қозоғистон-Италия ҳамкорлигининг келажаги 
ҳақида қандай фикрдасиз?

– Мақсадимиз Италия ва Қозоғистон ўртасидаги та-
рихан мукаммал икки томонлама муносабатларни стра-
тегик шерикликка айлантиришдир. Сўнгги 3-4 йил ичида 
товар айирбошлаш ҳажми 3 бараварга ошди, бу – жуда 
яхши кўрсаткич. Италия Қозоғистондаги энг йирик хо-
рижий сармоядорлардан бири бўлиб қолмоқда. Ниҳоят, 
Алмати ва Милан ўртасида бевосита рейслар, шунинг-
дек, Алматида очилган янги Италия маданият инсти-
тути мавжуд. Нафақат «Италияда ишлаб чиқарилган», 
балки «Италия билан ишлаб чиқарилган» дегани ҳам 
бор. Мақсадимиз Қозоғистон билан барча даражадаги 
ҳамкорликни мустаҳкамлашдан иборат. Президент Тў-
қаевнинг Италияга ташрифи ғоят муваффақиятли бўлди 
ва икки томонлама муносабатларимизни ҳамкорликнинг 
янги босқичига кўтарди. Ташрифдан кейинги қадамлар, 
имзоланган келишувларни ҳаётга татбиқ этиш, ғояларни 
лойиҳага айлантиришга алоҳида эътибор қаратиш вақти 
келди. Учта асосий сўз – ҳамкорлик, инновация ва ранг-
баранглаштириш.

– Энергетика соҳаси Қозоғистон–Италия муно-
сабатларининг устувор йўналиши бўлиб қолмоқда, 
Италияга Қозоғистон экспортининг 97 фоиздан ор-
тиғи нефть ҳиссасига тўғри келади. Рим ва Астана 
бу соҳада икки томонлама муносабатларни қандай 
ранг-баранглаштириши мумкин?

– Энергетика соҳасида Италия Қозоғистон нефть ва 
газ саноати ҳамда унинг кичик тармоқларида узоқ та-
рихга эга. ENI компанияси мамлакатда 30 йилдан буён 
фаолият юритмоқда.

– Италия Қозоғистоннинг сармоявий салоҳиятини 
қандай баҳолайди? 

– Имкониятлар етарли эмас. Муваффақиятли сармоя 
учун яхши бизнес муҳити зарур. Қозоғистон Ҳукумати бу 
борада тизимли иш олиб бормоқда. Биз бундай саъй-
ҳаракатларни қадрлаймиз ва ҳамкорлик қилишга тайёр-
миз. Италия компанияларининг аксарияти кичик ва ўрта 
корхоналардир. 

– Яқинда Леонардо да Винчининг La Bella 
Principessa картинаси Астанага олиб келинди ва 
Миллий музейда намойиш этилди. Қозоғистоннинг 
ушбу кўргазмага танланишига қандай омиллар сабаб 
бўлди?

– Ташаббус Италия элчихонаси ва Италия маданият 
институти, Қозоғистон Ҳукумати, хусусан, Маданият 
ва ахборот вазирлиги, Forte Bank, Mastercard ва Scripta 
Maneant ўртасидаги ҳамкорлик натижасида амалга оши-
рилди. Ушбу ҳамкорларнинг ҳар бири ушбу лойиҳани 
амалга оширишда муҳим аҳамиятга эга эди. Президент 
Тўқаев кўргазма очилишидан бир кун аввал унга таш-
риф буюрди, биз бундан фахрланамиз. 

– Таълим соҳасидаги ҳамкорлигимиз ҳақида нима 
дея оласиз?

– Бизда 97та университетлараро шартномалар мав-
жуд бўлиб, ўтган йили Италияга ўқишга боришга қарор 
қилган қозоғистонлик ёшларга 2000дан зиёд талаба 
визасини бердик. Янги лойиҳалардан бири қишлоқ хў-
жалиги соҳасида амалга оширилмоқда. 

 Президент

Бизнес-анжуманда икки давлат тадбир-
корлари ўртасида қатор учрашувлар таш-
кил этилди. Ташриф доирасида Туркистон 
вилояти ва хитойлик ишлаб чиқарувчилар 
ўзаро алоқаларни ривожлантириш мақса-
дида қўшма лойиҳалар ишлаб чиқилди, 
томонлар тажриба алмашди. Йиғилишда 
янги лойиҳалар таништирилиб, ҳамкорлик 
меморандуми имзоланди. Суйчжоу шаҳри 
раҳбари янги ташаббуслар муваффақият-
ли бўлишига ишонч билдириб, ўзаро ман-
фаатли қўшма лойиҳаларни кўпайтиришга 
ҳаракат қилишини таъкидлади.

Дархан Амангелдиули ўз бизнесини 
тақдим этган барча тадбиркорларга мин-
натдорчилик билдириб, ҳар бир сармоядор 
билан алоҳида иш олиб боришини таъкид-
лади. Бундай учрашувлар янги лойиҳалар-
ни ҳаётга татбиқ этишга замин яратишини 
айтиб, икки давлат ўртасидаги иқтисодий 
ҳамкорлик ва ишбилармонлик доирасида-

ги шериклик муносабатлари ривожланиб 
бораётганига мисол келтирди. 

Минтақа раҳбари Туркистон вилояти-
нинг сармоявий салоҳияти, сармоядорлар 
учун яратилган барча шароитлар  билан 
таништирди. Савдо алоқаларини йўлга қў-
йиш ва сармоявий лойиҳаларни муваффа-
қиятли амалга ошириш учун зарур ёрдам 
кўрсатишини айтди. Унинг сўзларига кўра, 
маданият, туризм, таълим соҳаларини ри-
вожлантириш дастаклари кўриб чиқилади.

 – Қозоғистон ва Хитой ўртасидаги ўза-
ро муносабатлар дўстлик, яхши қўшничи-
лик ва стратегик шериклик тамойиллари 
асосида ривожланиб бормоқда. Буюк Ипак 
йўли барпо этилганидан буён ривожла-
ниб, равнақ топиб келаётган икки давлат 
ўртасидаги савдо-иқтисодий ва маданий-
гуманитар алоқалар алоҳида ўрин тутади. 
Бугунги кунда мамлакатларимиз чегараси-
да 5та доимий назорат-ўтказиш пункти, 5та 

трансчегаравий нефть ва газ қувурлари, 
2та темир йўл линияси ва халқаро ҳамкор-
лик маркази фаолият юритмоқда. Қозо-
ғистон ва Хитой ўртасида визасиз тартиб 
тўғрисидаги битим кучга кирганидан сўнг, 
бу икки давлат ўртасидаги ишбилармон-
лик алоқаларини рағбатлантириш, савдо-
сотиқни осонлаштириш, ўзаро сармоялар 
ҳажмини ошириш ҳамда Қозоғистон Рес-
публикаси ва Хитой Халқ Республикаси 
ўртасида туризмни ривожлантиришга 
сезиларли ҳисса қўшади. Шу жумладан, 
Туркистон вилоятида логистика маркази-
ни барпо этиш учун тўлиқ имконият бор. 
Фурсатдан фойдаланиб, хитойлик тадбир-
корларни вилоятимизга келиб, сармоявий 
лойиҳаларни биргаликда амалга ошириш-
га чақираман, – деди Дархан Сатибалди.        

 Вилоят ҳокимининг 
матбуот хизмати.

Президент ХХХІІІ ёзги 
Олимпия ўйинларида 
иштирок этадиган Қозо-
ғистон терма жамоаси 
аъзоларига Давлат бай-
роғини топширди.

Қасим-Жўмарт Тўқаев миллий 
терма жамоа спортчилари билан 
учрашувда бутун дунё Парижда 
ўтадиган халқаро мусобақани 
интиқлик билан кутаётгани ва 
уни бутун дунё томоша қилишини 
айтди. Шу билан бирга, энг куч-
ли спортчилар баҳслашадиган 
мусобақага муносиб вакиллар 
бораётганини таъкидлаб, юрт 
шарафини ҳимоя қилиш муқад-
дас бурч эканлигини қайд этди.

– Сизлардан умидларимиз 
катта. Халқимиз – сизларнинг 
мухлисларингиз. Умуман ол-
ганда, қозоқ спорт мактабининг 
мақоми ҳамиша юксак бўлган ва 
бундан кейин ҳам шундай бўлиб 
қолади. Спортчиларимиз ҳамиша 
она юртига совринлар билан қай-
тишади. Бу шонли йўлни шараф 
билан давом эттиришларингизга 
ишонаман. Аслида сизларнинг 
ғалабаларингиз – бутун Қозоғис-
тоннинг ғалабаси. Мовий байро-
ғимиз ҳилпираб турса, миллати-
мизнинг руҳи юксалади, – деди 
Давлат раҳбари.

Президент спортчилар учун 
барча шарт-шароит яратилгани-
ни алоҳида таъкидлади.

– Аҳоли манзилларида мах-
сус спорт майдонлари барпо 
этилмоқда. Ўтган йили 70га яқин 
спорт мажмуаси фойдаланишга 
топширилди. Жорий йилда яна 
200га яқин иншоот қурилади. 
Барчангизга маълумки, Миллий 
олимпия қўмитасига ўзгаришлар 
киритилди. Олимпия ўйинларига 
тайёргарлик кўриш бўйича штаб 
ташкил этилди. Биз тажрибали 
мутахассисларни таклиф қилдик. 
Таниқли спортчи Геннадий Го-
ловкин келди. Ҳар бир соҳада ўз 
ишининг ҳақиқий устаси бўлиши 
керак. Шундагина натижалар бў-
лади. Биз спортчиларга алоҳида 

эҳтиром кўрсатадиган давлат-
миз, – деди Давлат раҳбари.

Қозоғистон Президенти спорт 
тарихида ўчмас из қолдирган 
спортчиларнинг меҳнати ҳамиша 
юксак қадрланишини таъкидла-
ди.

– Балуан Шўлақ, Қажимуқан 
Мунайтпасов, Жақсилиқ Ушкем-
пиров, Александр Винокуров, 
Бекзат Саттарханов, Ольга Ри-
пакова номидаги спорт иншоот-
лари бунинг ёрқин ифодасидир. 
Сизлар ҳам юксак натижаларга 
эриша оласизлар. Мен бунга 
ишонаман. Бугунги ёшлар сиз-
лардан ибрат олади. Бу юксак 
шараф, – деди Қ. Тўқаев.

Давлат раҳбари мамлакат 
тинчлик ва ҳамкорлик сиёсатига 
доимо содиқ эканига эътибор 
қаратди.

– Ўтган ҳафта Астанада ШҲТ 
саммити муваффақиятли ташкил 
этилди. Ушбу муҳим тадбирдан 
кўзланган асосий мақсад дав-
латлар ва халқлар ўртасидаги 

мулоқот, дўстлик ва ишончни 
мустаҳкамлашдан иборат эди. 
Бундай устуворликлар бутун 
спорт оламига хосдир. Чунки ҳар 
қандай спорт мусобақаси, энг ав-
вало, одамларнинг ҳамжиҳатли-
ги, тараққиёти ва бирдамлигини 
кўрсатади. Олимпия ўйинлари-
нинг қадриятлари оддий спорт 
ютуқларидан ўзгачадир. Бу ҳам 
алоҳида спортчилар, ҳам бутун 
давлатларнинг тенг ҳуқуқлилиги, 
ўзаро ҳурмати ва ҳалол рақо-
батининг ёрқин тимсоли, – деди 
Президент.

Қ. Тўқаев спортчилар зим-
масига юрт шарафини ҳимоя 
қилишдек масъулиятли вазифа 
юкланганини айтиб, уларга му-
ваффақиятлар тилади.

– Олимпиада йўлланмасини 
қўлга киритиш учун барчангиз 
кўп меҳнат қилдингиз. Ишончим 
комилки, ўз маҳоратингизни на-
моён этасиз ва яхши натижалар-
га эришасизлар. Сизларни бутун 
Қозоғистон халқи қўллаб-қувват-

лайди. Албатта, чемпион бўлиш 
осон эмас. Шундай экан, сиз-
ларнинг ғалаба қозонишингизга 
ишончим комил, – деди Давлат 
раҳбари.

Президент терма жамоа сар-
дори Асланбек Шимбергеновга 
Қозоғистон Республикаси Давлат 
байроғини топширди.

Учрашувда Қозоғистон тер-
ма жамоасининг асосий қисми 
Алмати вилоятидаги “Ақбулақ” 
олимпия марказидан телекўприк 
орқали иштирок этди. У ерда 
спортчилар Париж Олимпиадаси 
олдидан сўнгги машғулотларини 
ўтказмоқда.

Тадбирда бокс бўйича жаҳон 
чемпиони Асланбек Шимберге-
нов, енгил атлетика бўйича Осиё 
ўйинлари совриндори Ольга 
Сафронова, дзюдо бўйича Олим-
пия ўйинлари совриндори Елдос 
Сметов сўзга чиқдилар .

Akorda.kz.

Қасим-Жўмарт ТЎҚАЕВ:

Олимпиячиларимиздан 
умидимиз катта!

ЮКСАК МАЪНАВИЯТ – 
ҚУДРАТЛИ КУЧ

ЎН ЙИЛ ИЧИДА ҚОЗОҒИСТОНДА ДАВЛАТ
 БУЮРТМАСИ АСОСИДА 7,5 МИЛЛИОН

 КИТОБ НАШР ЭТИЛДИ
ҚР Маданият ва ахборот вазирлиги кейинги 10 йилда 

давлат буюртмаси бўйича қанча китоб нашр этилганини 
маълум қилди.

“Ижтимоий аҳамиятга молик адабиётлар ни харид қилиш, 
чоп этиш ва тарқатиш” республика бюджет дастури доираси-
да 2013-2023 йилларда жами 7471200 нусхада адабиётнинг 9 
тури бўйича 2501 номдаги китоблар нашр этилиб, республика, 
вилоят, туман давлат кутубхоналарига тарқатилди”, дейилади 
расмий жавобда.

Давлат буюртмаси бўйича нашр этиладиган асарлар ада-
биётнинг 9 тури бўйича сараланади:

- энциклопедик ва маълумотнома адабиётлари;
- болалар ва ўсмирлар адабиёти;
- маданият ва санъатга оид адабиётлар, шу жумладан, нота-

вий адабиётлар (нотавий асарларда ноталар асар умумий ҳаж-
мининг 50 фоизини ташкил қилади);

- фантастика;
- ўқув адабиётлари;
- ижтимоий-сиёсий адабиётлар;
- илмий ва оммавий адабиётлар;
- таржима адабиёти.

     24.kz.

ТУРКИСТОН–СУЙЧЖОУ:
ҲАМКОРЛИК РИШТАЛАРИ 

МУСТАҲКАМЛАНАДИ
Туркистон вилояти ҳокими Дархан Сатибалди 

бошчилигидаги расмий ва ишбилармонлар деле-
гациясининг Хитойга амалий ташрифи доирасида 
Суйчжоу шаҳри мери Ке Ке билан учрашув ўтди. 
Суйчжоу шаҳри ва Туркистон вилояти ўртасидаги 
дўстона муносабатлар ва савдо-иқтисодий ҳамкор-
лик масалаларига бағишланган тадбирда вилоят 
делегацияси ҳам иштирок этди. 

Сиёсат ва иқтисодиёт

� Вилоят ҳокимининг матбуот хизмати хабар қилади: 

“Вилоятнинг энг яхши 
ветеринари” номинацияси 
билан Арис шаҳри, Қўжатў-
қай қишлоғи ветеринария 
бекати мудири Бақит Мал-
дибеков, Ўтрор тумани, 
Қарғали қишлоғи ветерина-
рия бекати мудири Бекжан 
Сейдуллаев ва Сайрам ту-
мани, Қорамурт қишлоқ ве-
теринария бекати мудири 

Зуҳриддин Маҳбубековлар 
тақдирланишди. Шу билан 
бирга, бир гуруҳ фуқаро-
ларга ҚР Қишлоқ хўжалиги 
вазири Айдарбек Сапаров-
нинг махсус фахрий ёрлиғи 
топширилди. 

Байрам тадбири вилоят 
санъаткорларининг кон-
церт дастурига уланиб кет-
ди. 

Қабулга келган фу-
қаролар спорт соҳасига 
оид қатор масалаларни 
ўртага ташлади. Маса-
лан, бир фуқаро пара-
лимпиада ўйинларининг 
ғолибини бошпана билан 
таъминлашларини сўра-
ди. Мурожаатчига дав-
лат уй-жойларини бериш 
қоидалари тушунтирил-
ди, бунинг учун ҳомийлар 
қараштирилиши айтилди. 

Туркистонлик бир фу-

қаро “ArtSport” дастурини 
давлат томонидан мо-
лиялаштириш масала-
сини кўтарди. Вилоятда 
“ArtSport” лойиҳаси дои-
расида 16 минг нафар 
болани молиялаштириш 
учун маблағ ажратилган. 

Тадбиркорга ахборот 
тизимига тақдим этган 
аризаси белгиланган та-
лабларга жавоб бермас-
лиги сабабли қайтарил-
ганлиги тушунтирилди.

Ушбу тадбир она ва болага 
юксак ҳурмат ва эҳтиромни на-
моён этиш мақсадида ташкил 
этилди.

Тадбирда сўзга чиққан ҳоким 

кўп болали оналарнинг жамият-
даги ўрни ва меҳнатига алоҳи-
да тўхталди.

– Биз бугун юртимизнинг 
келажагини тарбиялаётган она-

ларимизга эҳтиром кўрсатамиз. 
Кўп болали онахонларимизнинг 
меҳнати залворли, улар нафа-
қат фарзандлари, балки бутун 
бир жамият манфаати йўли-
да меҳнат қилишмоқда. Бар-
чангизнинг хонадонларингизга 
файзу-барака тилайман, – деди 
шаҳар раҳбари.

Болаларнинг ёзги таътили 
давом этмоқда. Сайрам тумани-
дан 100 нафар бола “Гаваи” ёзги 
дам олиш оромгоҳига йўлланма 
олди. 

Туман таълим бўлими ходимлари 
йўл ҳаракати хавфсизлигини таъмин-
лаган ҳолда ўқувчиларни дам олиш 
масканига олиб кетишди.  

“Қозоғистон халқига” жамоатчилик 
жамғармаси” ҳисобидан жорий йилда 
жами 300 нафар болага бепул чипта-
лар берилди. Улар орасида республи-
ка ва вилоят олимпиадалари, спорт 
мусобақалари ва санъат танловлари 
ғолиблари ҳамда бошқа илғорлар бор.

ЁЗ – ЎТМОҚДА СОЗ!2024 йилнинг 6 ойида вилоятимизнинг ташқи сав-
до айланмаси 549,4 млн. АҚШ долларини ташкил 
қилди. Ўтган йилга нисбатан бу кўрсаткич 80,1 млн. 
долларга ортган. Минтақа асосий савдо ҳамкорла-
рининг рўйхатида Ўзбекистон Республикаси етак-
чилик қилса, Туркманистон иккинчи ўринда. Махсус 
ўтказилган матбуот анжуманида вилоят Давлат да-
ромадлари департаменти раҳбарининг ўринбосари 
Ерлан Турисов қуйидагиларни маълум қилди.

Қ а р н о қ  қ и ш л о ғ и д а 
“Қиш лоқ – эл бешиги” 
лойиҳаси доирасида 300 
ўринли Маданият уйи-
нинг қурилиши бошлан-
ди. 

Бугунги кунда бу ерда пой-
девор қуйиш ишлари олиб 
борилмоқда. Кентов шаҳри 
ҳокими Жандўс Тасов қурилиш 
майдонига бориб, бинокорлар-
нинг ишлари билан танишди.

Ушбу Маданият уйи икки қа-
ватли, 300 томошабинга мўл-
жалланган. Бу ерда 85 одамга 
мўлжалланган клуб мажмуаси, 
маъмурий хўжалик бўлимлари 
бўлади. Маданият уйининг қу-
рилиши 2025 йилда ниҳоясига 
етказилиб, фойдаланишга  
топширилади.

ВЕТЕРИНАРЛАРГА 
ЭҲТИРОМ

Жорий йил Қозоғистонда илк 
бор ветеринария ходимлари куни 
нишонланди. Вилоятимиздаги 
ушбу соҳа вакиллари тақдир-
ланиб, байрам тадбири ташкил 
этилди. Унда вилоят ҳокими 
ўринбосари Бейсенбай Тажибаев 
иштирок этиб, соҳанинг бир гуруҳ 
илғор ходимларини табриклади.

ДЕВОН РАҲБАРИ 
ТАКЛИФЛАРНИ ТИНГЛАДИ

Вилоятда “Халқ овозини тинг-
ловчи давлат” концепцияси дои-
расида вилоят ҳокими Дархан 
Сатибалди, унинг ўринбосарлари 
ва девон раҳбари томонидан жад-
вал асосида аҳолини қабул қилиш 
йўлга қўйилган. Куни кеча вилоят 
ҳокими девони раҳбари Еркеғали 
Алимқулов ўзи раҳбарлик қилаёт-
ган соҳалар бўйича “Очиқ ҳоким-
лик” идорасида фуқароларни 
шахсий масалалар бўйича қабул 
қилди. Уларнинг таклиф ва талаб-
лари тингланди.СЕРФАРЗАНД ОНАЛАР 

ДАВЛАТ ҒАМХЎРЛИГИДА

Арис шаҳри ҳокими Гулжан Қурманбекова кўп бола-
ли оналарни “Күміс алқа” кўкрак нишони билан тақдир-
лади. 

БУНЁДКОРЛИКНИНГ ЁРҚИН НАМУНАСИ
ҚАРНОҚДА МАДАНИЯТ УЙИ ҚУРИЛИШИ БОШЛАНДИ

ЯНГИЛАНИШЛАРДАН 
ЮКСАЛАЁТГАН 
ИҚТИСОДИЁТ

ТУРКИСТОН ВИЛОЯТИНИНГ ТАШҚИ 
САВДО АЙЛАНМАСИ 550 МИЛЛИОН 

ДОЛЛАРГА ЯҚИНЛАШДИ

– Вилоятимиздан экспорт 
қилинган асосий маҳсулот-
лар – пахта, гўшт, сабзавот, 
қанд ва бошқалар. Асосий 
импорт маҳсулотлари тар-
кибини сабзавот, озиқ-овқат, 
автомобилларнинг эҳтиёт 
қисмлари ташкил этади, – 
деди Е. Турисов.

Департамент раҳбари-
нинг ўринбосари божхона 
назорати бўйича маъмурий 

ҳуқуқбузарликлар тўғрисида 
ҳам маълумот берди. Жо-
рий йилнинг 6 ойида 3746та 
маъмурий ҳуқуқбузарлик 
бўйича иш қўзғатилиб, 155,2 
млн. тенге жарима солинган.

Таъкидлаш жоизки, Тур-
кистон вилояти бўйича Дав-
лат даромади департаменти 
таркибида 8та божхона бе-
кати ва 2та ўтказиш пункти 
мавжуд.

ЯНА КЕЛДИ СЕН КУТГАН ДАМЛАР
100 НАФАР БОЛА 

ОРОМГОҲДА ДАМ ОЛАДИ

Сариоғоч туман таълим бўлими мудири 
Даулет Акатов “Машат-Арасан” соғлом-
лаштириш марказидаги ўқувчилар билан 
эркин  мулоқотда бўлди. 

Унда бўлим мудири ўқувчилар билан фикр 
алмашди, бугунги ёш авлод қандай бўлиши ке-
раклиги тўғрисидаги фикрларини баён этиб, мас-
лаҳат берди.

Таъкидлаш жоизки, жорий йилда “Қозоғистон 
халқига” жамғармасининг лойиҳаси доирасида 
сариоғочлик 300 ўқувчига “Машат-Арасан” ўқув-
соғломлаштириш марказига йўлланма берилди. 

ЎҚУВЧИЛАР 
“ҚОЗОҒИСТОН ХАЛҚИГА” 

ЖАМҒАРМАСИ ҲИСОБИДАН 
ЛАГЕРЛАРДА ДАМ ОЛАДИ



Буюк Даштнинг улуғ алломалари
(Давоми. Боши ўтган
сонларда).

Қутбиддин ҳозир иккинчи бос-
қич арафасида, хирқа кийиб со-
ликлар сафига қўшилиш олдида 
турарди. У туни билан тиловат 
қилиб, муножот айтди, ўзини 
ўзидан илгари хирқа кийиб, пир 
қўлидан яшил тамғали кулоҳ ол-
ган солиҳлар синовидан ўтказди. 
Вақт ўтган сари унинг ҳаяжони 
ортиб борарди.

Қу тбид дин то пешингача 
одамлардан четлашиб телбадек 
ўзи билан ўзи сўзлашиб юр-
ди. Ўқтин-ўқтин ичида муножот 
айтади: «Ё арзу само эгаси! 
Зикриёдек туну кун зикринг ила 
бандмен. Ўзинг ёрлақагил! Хо-
тиримни жам айла, юзимни ёруғ 
қил, таянганим ўзингсан...»

Ниҳоят, ҳув ўша мажлис бўл-
ган танобий хонага бирин-сирин 
дарвишлар тўплана бошлади. 
Муридлар Ҳазрат шайх Аҳмад 
имомлигида пешин намозини 
адо этдилар. Сўнг зикрдагидек 
давра қурилди. Шайх ўртага 
келиб ўтирди. Ҳар доимгидек 
ўнг тарафда Сулаймон, чап 
ёнида Бобо Мочин, Исмоилхў-
жа. Қутбиддин истиҳола билан 
Шайхнинг рўпарасига тиз чўкди. 
Бошидан кулоҳини олди ва тақ-
дирига тан берган маҳбусдек бо-
шини эгди. Синов чоғи Шайх гўё-
ки соликни ёрлақаб, далда бер-
макчи бўлгандек, унинг бошига 
кафтини босиб турарди. Шайх 
Қутбиддиннинг бошига кафтини 
қўйди. Йигитнинг тоза қирилган 
тақир калласи иссиқ эди. Шайх 
Қутбиддиннинг босқондек гуп-
гуп уриб турган дилига қулоқ ту-
тиб роҳат қилаётгандек, бир не-
ча дақиқа сукут сақлади. Ниҳоят, 
босиқ, андак мулойим товушда 
деди: 

– Қани, тариқати шаҳристон 
асосларини айтинг-чи, ўғлим...

Яссавий тариқати имон фарз-
ларидан кейин яна бир неча 
фарз асосига қурилган бўлиб, 
улар муридлик шартлари, тари-
қат аҳкоми, вожиблари, суннат-
лари, мустаҳаблари, сулук одо-
би, шайхлик ва муқтадолик арко-
ни деб аталарди. Қутбиддин илк 
саволнинг енгиллигидан суюнди. 
Бу фарзларни у беш қўлдай ёд 
билар, уларнинг шарҳини айтар, 
кечаси уйғотиб сўрасангиз ҳам 
адашмасди. 

Қутбиддин бийрон жавоб қай-
тарди:

– Тариқати шаҳристон, яъни 
Яссавия тариқати беш тамал 
бирла мустаҳкамдур. Улар жум-
ласига тавҳид асос бўлган тасав-
вуф, шариатга ва Ҳақ Мустафо 
суннатига мутлоқ эътиқод, ша-
риатга суянган тариқат, риёзат 
ва мушоҳада, хилват ва зикр 
кирадир.

– Дуруст.
Бобо Мочин Шайхдан изн сў-

раб савол берди:
– Хилват не?
Бу саволга ҳам Қутбиддин-

нинг жавоби тайёр эди.
– Хилватнинг ҳар ҳарфи бир 

ҳидоят, тақсир. Ҳе – холи бўлмоқ 
талаби, лом – лайлда, яъни тун-
лар, вов – вуслат, те – тўғри йўл 
ишқи.

– Маъқул, – деди Бобо Мочин. 
Шайх тарафдан сўроқ тушди:
– Тариқат аҳкомин айтинг.
– Тариқат аҳкоми олтидур. 

Маърифати ҳақ, саховати мут-
лақ, сидқи муҳаққақ, яқини мус-
тағрақ, таваккули ризқи муаллақ, 
тафаккури мудаққақ.

– Яъниким?
– Яъни ҳақни танимоқ йўлида 

маърифатга интилмоқ, мутлоқ 
ва узлуксиз саховат кўргизмак, 
Аллоҳга садоқатни сақламоқ, 
соғлом кўнгил соҳиби бўлмоқ, 
етти иқлим эгаси улашган ризққа 
қаноат қилиб, теран тафаккур, 
мулоҳаза бирла руҳиятимизни 
покламоқ.

Қутбиддин энди ўзини бир оз 
босиб олган, хаёлида вожиби 
тариқатни ўйлаб, оғиз жуфтлаб 
турарди. Бироқ Шайх унинг хаё-
лини сезиб тургандек, кутилма-
ганда тариқати одобдан сўраб 
қолди. Бу савол ҳам енгил эди, 
Қутбиддин ўзини йўқотмади.

– Одоб шартлари олтидур, пи-
рим. Жамоат кўз ўнгида тиз бу-
киб, тавозе бирла ўлтирмоқ, ўзи-
ни бировлардан паст тутмоқ ва 
билъакс, ўзгаларни ўзидин ба-
ланд қўймоқ, шайхлар, азиз-ав-
лиёлар мажлисида сукут сақлаб 
турмоқ, беижозат сўз айтмаслик 
ва ниҳоят, пири комил рамзлари-
ни, кароматларини эсда тутмоқ, 
дилга жо этмоқ фарздур.

Шайх «маъқул» дегандек бош 
силкиди ва қовоқ солганча ас-
та «Вожиб» деди. Бу тариқат 
вожибларини айтинг, дегани 
эди. Қутбиддин худди тиловат 
қиладигандек, кўзларини юмди. 
Савол мураккаб, асосан арабий 
иборатлар ила тазмин этилган, 
шарҳи ҳам мушкулрок эди.

– Тариқат вожиблари ҳам 
олтидур, пирим. Аввало, талаби 
соҳиб камол ва карруби зул-жа-
лол. Сўнгра шавқи висоли ло-йа-
зал, кейин хавфи мулки безавол 
фил-айёми валлай-йол, андин 
сўнг рижо фи-кулли аҳвол, кейин 
зикри алад-давом, ва ниҳоят, 
фикри тавассули хай-йу-мутаол.

Қутбиддин мазкур вожиблар 
таърифини келтирмак учун оғиз 
очган эди, Шайх унинг гапини 
кесди:

– Тафсирга ҳожат йўқ, суннат-
га ўтинг, ўғлим.

Тариқат суннатлари ҳам олти-
та эди. Ёш солик жамоат бирла 
намоз ўқимоғи, саҳарлар бедор 
бўлмоғи, ибодатни зинҳор тарк 
этмаслиги, фикри-зикри билан 
ишқи илоҳийга боғланиб туриши, 
яхшилик ва ҳидоят йўлига етак-
ловчи фозил устозларга сўзсиз 
итоат этиши лозим эди. Қутбид-
дин суннат шартларини тугатиб, 
мустаҳаб – меҳмон-мусофирлар 
билан бўладиган муомала йўриқ-
ларини айтди:

– Меҳмонни очиқ юз ва дилда 
севинч ила кузатмоқ жоиз бўлга-
ни каби, эшикка келган мусофир-
ни кулиб туриб, Аллоҳга шукр 
қилиб қабул этмак лозимдур. 
Меҳмон неча кун қошингизда 
бўлса ҳам уни ғанимат билинг.

Унинг ғариблигини, сизники-
да мусофир эканлигини ёдидин 
чиқаринг. Меҳмон не тиласа, ти-
лагини бажо келтиринг, унинг ҳо-
жатини чиқаришдан чарчаманг...

Энди шайхлик ва муқтадолик 
аркони қолган эди. Қутбиддин 
бу фарзни чандон хуш кўрар, 
кўнглида гавҳардек сақлар эди. 
Мазкур аркон шартлари Қутбид-
диннинг энг муқаддас орзусига 
муштарак бўлгани учунми, (у 
қачонлардир Шайхнинг қўлидан 
иршод олиб, шайхлик марта-
басига муяссар бўлмоқни хаёл 
қиларди) ёинки аркон бандлари 
Яссавий ҳикматларидек содда, 
равон ва гўзал бўлгани учунми, 
ҳар қалай, уларни тилидан қўй-
мас, юрса-турса ичида пичирлаб 
такрорлаб юрарди.

Аркон фарзлари ҳам тари-
қатнинг ўзга аҳкомлари сингари 
олтита эди: илми дини яқин, 
яъни диний илмларга шаксиз 
ишонмоқ; ҳилми мубини матин – 
ошкора ва устивор мулойимлик; 
сабри жамил ёки бардошли сабр 
эгаси бўлиш; ризои жалил ёхуд 
улуғ бир хоҳиш ила Аллоҳ иро-
дасига бўйсуниш; ихлоси халил, 
яъни фақат ёлғиз Аллоҳгагина 
ихлос қўйиш, ва ниҳоят, қурби 
жазил – ўзини Аллоҳ таолога 
ниҳоятда яқин тутиш. Қутбиддин 
шавқ оташига чулғаниб, «...саб-
ри жамил, ризои жалил, ихлоси 
халил...» дея кўнглидан ўткарди, 
ўзаро уйғун, нозик, жарангдор 
сўзлар тағин юрагини жўштириб, 
кўзларига ёш элтди. У интиқ бў-
либ, Шайхдан тариқатнинг сўнгги 
босқичига ноил этадиган сўроқни 
кутди. Аммо Ҳазрат унинг боши-
дан оҳиста кафтини олди.

– Шайхлик ва муқтадолик ар-
конин, Аллоҳ насиб этса, вақти-
соати етганда сўрармиз.

Бу насия калом ила Ҳазрат 
Қутбиддинга ниманидир ваъда 
қилгандек эди. Қутбиддин чеккан 
заҳматларига ризо бўлди, қисма-
тига шукрона келтирди.

Синов маросимини кузатиб 
ўтириб, Сулаймоннинг кўнглига 
иштибоҳ, гидир оралади, ичида 
шайтони лаъин васваса қилди: 
«Ҳазратим нечук собиқ шаҳ-
зодани бу қадар ёрлақайди? 
Ана, шайхлик ва муқтадолик 
ваъда қилдилар. Салкам ўттиз 
йил бўлди, этагидин илик узмай 
биз бунда юрибмиз. Энди раси-
даликдан чиққан бир муридга 
шунча марҳаматми?» Шоҳ, сул-
тон деса, Сулаймоннинг елкаси 
тиришарди. Хусусан, Маҳмуд-
хон Султонни жини суймайди. 

Сулаймон хоразмлик. Султон 
Маҳмуд эса, язнаси Султон Сан-
жар икковлон Хоразм элини икки 
оёқлаб босиб тургандек туюла-
веради Сулаймонга. Қутбиддин 
эса, ана шу Маҳмудхоннинг ўғли, 
Санжарнинг туққан жияни. У 
Қутбиддинни чор атрофга калла 
осилтириб, ёш соликнинг дадил, 
бийрон жавобига махмур бўлиб 
ўтирган дарвишлар кўз олдида 
ўсал қилмоқчи бўлди. Шайхдан 
ижозат олиб савол ташлади:

– Аҳкомларни, фарзни хўб би-
лар экансиз, иним. Ҳазратимнинг 
бир ҳикматлари бор. Хотирингиз-
га солиб ўтай. Пирим:

Қул Хожа Аҳмад ҳақ сўзини
                           сўзлаб ўтди,
Илмул-яқин шариатни 
                           кўзлаб ўтди,
Айнул-яқин тариқатдин 
                           бўзлаб ўтди,
Ҳаққул-яқин ҳақиқатдин
                       айтдим мано, –

дейдилар. Бул ердаги «яқин»-
лардин муддао недур?

Сулаймон, «Ол энди бир сай-
ранг-чи, кўрайлик», дегандек, 
муртида кулимсиради. Қутбид-
дин унинг қорамтир, кенг, чўтир 
бетига қараб ўйланиб қолди. 
«Ҳазратнинг бул ҳикматини ёд 
билурмен. Илло маънисига ет-
маган эканмиз-да? Нечук мағзи-
ни чақмадим? Илмул... Айнул... 
Ҳаққул... 

Хўш, яқин – бу бегумон, шуб-
ҳасиз, дегани. Айн – кўз, кўнгил 
кўзи... Бегумон илм, кўз бирла 
кўриш ва...» Шу пайт Шайх Қут-
биддиннинг билагини тутди. Гўё-
ки мўъжиза рўй берди. Қутбид-
диннинг шуури пир қўлидан бир 
имдод, руҳий мадад эмгандек 
бўлди. У хиёл иккиланиб, паст-
роқ товушда деди:

– Тақсир, бандаи ожиз тасав-
вуринда... илмул яқин, бу идрок 
билан, ақлий далиллар орқали 
етиладиган илмдур. Яъни мад-
раса таълими, қол илми. Ша-
риати ҳаққа, иншоолло, таълим, 
тиловат, мутолаа йўли бирла 
эришгаймиз. 

Айн ул-яқин, бу сезги аъзо-
лари ёрдамида эмас, уйғоқ дил, 
безовта қалб ва руҳий бир туйғу 
орқали етиладиган мартаба. 
Бу – тариқат йўлидур, тақсир. 
Сўнгги мақомга келсак... ҳаққул 
яқиндур. Илму урфондин қувват 
олиб, руҳоний олам сирларидан 
воқиф бўлиб, бу фоний дунёдин 
қўл чекиб... сўфий ҳаққул яқин 
мартабасина ёвуқлашади, суб-
ҳонака ва таоло даргоҳига бош 
қўяди.

Шайх маъноли йўталди. Су-
лаймон қизарди. Қутбиддин 
терлаб кетди. У Сулаймоннинг 
олдида мот бўлмаган эди. Су-
лаймон мағлубиятга тан бергиси 
келмади. У номига Қутбиддинни 
қутлаган бўлди.

***
– Офарин, иним! Ол энди, 

закий ақлингизни бир намоён 
этинг, иним. Пирим, «Риёзатни 
қаттиқ тортиб, қонлар ютиб ман 
дафтари соний сўзин очдим, ма-
но!» дейдилар. Эсингизда-а?

Қутбиддин «ҳа» дегандек бош 
силкиди.

– Андоқ эрса, бул ерда «даф-
тари соний» не ўзи? Қутбид-
диннинг кўнгли чўкиб кетди. У 
«дафтари соний»ни билмасди. 
Аслида буни билиш сўфийлик 
шартларига кирмасди ҳам. Су-
лаймоннинг иззат-нафси туфай-
ли туғилган мушкулотдан Қут-
биддинни қутқариш учун

Шайх деди:
– Фаросат – нисф каромат, 

Сулаймон. Шукр қилинг. Бу жа-
ҳонда билгандин билмаганимиз 
бисёр. Иккиламчи, бул маросим 
Яссавий ҳикматларининг таҳли-
ли эрмас. Ҳм, Бобоқул, сиз не 
демакчисиз?

(Давоми бор).

Саъдулла СИЁЕВ

Ахмад Яссавий

«Жанубий Қозоғистон» 
вилоят ижтимоий-сиёсий 
газетаси таҳририяти Тўле-
бий тумани, Султонработ 
қишлоғи бийи, таниқли 
тадбиркор Камол Усмо-
новга умр йулдоши 

Наталья БОРИСОВА-
нинг вафоти муносабати 
билан таъзия изҳор этиб, 
чуқур ҳамдардлик билди-
ради. 

Ҳукуматимиз томонидан 
аҳолини озиқ-овқат маҳсу-
лотлари билан таъминлаш-
да томорқанинг асосий ўрни 
мавжудлиги таъкидланмоқда. 
Лекин бугунги кунда томорқа-
чиларни уруғ, кўчат, минерал 
ўғитлар ва зараркунандалар 
ва касалликларга қарши ку-
раш воситалари билан таъ-
минланиш дастаклари ишлаб 
чиқилмаган. Томорқалардаги 
мевали дарахтларга вақтида 
шакл берилмаётганлиги, ай-
ниқса, юзлаб гектар майдонни 
ташкил этадиган томорқалар 
экилмай қолиб кетаётганлиги 
ҳам ҳақиқат. Бунинг сабаби 
кўпгина қишлоқларда ариқ 
сувининг йўқлигидир.

Тўлебий туманининг деяр-
ли барча қишлоқларида ёз-
нинг ўртасида ариқ суви кел-
май, экинлар қуриб қоляпти. 
Сувни тежаш мақсадида ту-
маннинг уч жойида жорий 
йилнинг ўзида иссиқхоналар 
қурилди ва улар деҳқонга 
даромад олиб келмоқда. Бу 
ҳаракатлар давр талаби бў-
либ қолди: бугунги жаҳон ми-
қёсида иқтисодий-молиявий 
инқироз содир бўлаётган ша-
роитда ҳукуматимизнинг бун-
га қарши аҳоли дастурхонини 
тўкин-сочин қилиш мақсадида 
олиб бораётган саъй-ҳаракат-
ларидан бири, томорқадан 
йирик даромад олишни йўлга 
қўйиш таклиф этилмоқда.

Бунинг учун:
- энг аввало, оилани таъ-

минлайдиган, оила бюджети-
ни тўлдирадиган даражада 
томорқа экинларини режа-
лаштириш;

- янги боғларда кўчат ора-
ларини бўш қолдирмаслик;

- аграр саноат мажмуалари 
барпо этиш; 

- қишлоқ хўжалиги маҳсу-
лотларини экспорт қилишда 
туғиладиган тўсиқларга чек 
қўйиш;

- агрофирмалар ва бош-
қа ташкилотлар томонидан 
чет мамлакатлар билан қиш-
лоқ хўжалиги маҳсулотлари-
ни етказиб бериш юзасидан  
шартномаларни тузиш каби 
масалалар борасида ҳуку-
мат даражасида тадбирлар 
белгиланиб, амалга оширил-
моқда.

ДЕҲҚОН АДАШСА, 
ЙИЛНИ ЙЎҚОТАДИ

Ердан фойдаланишдаги 
муаммоларнинг туб моҳияти-
ни англаш мақсадида кўплаб 
томорқачилар билан суҳбат-
лашдик. 

Улардан баъзилари деҳ-
қончиликнинг оддий сир-ас-
рорларини билмасликлари-
дан қийналаётганликларини, 
арзимаган тасодифлар ту-
файли ҳосилни барбод қилиб 
қўяётганликларини айтиб, 
аччиқ ҳақиқатни тан олиша-
ди. Баъзи оилалар шартнома 
асосида ер олиб, ҳаражатлар 
учун мол-қўйларини сотиб, 
тажрибасизлиги туфайли бо-
ридан ажралганлари ҳам йўқ 
эмас. Тажрибаси, малака-
си етарли бўлмаса-да, деҳ-
қончилик қилиш мақсадида 
банкдан йирик маблағ олиб 
сарфлаб, кузда ғалвирни қу-
руқ кўтарганлар ҳам учрайди. 
Кредитларни қайтаролмай, 

не-не машаққат чекаётганлар 
ҳам бор.

Гапнинг очиғи, баъзи то-
морқачилар, ҳатто кузги саб-
зининг энг маъқул экиш пайти 
қачон, бир сўтих ерга қанча 
уруғ сепган маъқул, кузги 
картошкани кечи билан қачон-
гача экиш мумкин, бир сўтих 
ерга қанча уруғлик картошка 
сарфлаган маъқул эканлиги 
каби, кўплаб шундай оддий 
нарсаларни билмасликлари 
сир эмас.

Кўплаб томорқачилар кар-
тошка экиб, колорадо қўн-
ғизига «олдириб» қўйгани-
ни, баъзилари эса боғдаги 
меваларини зараркунанда 
ҳашаротлар босиб, зарар кў-
ришаётганликларини айтиб, 
ҳасрат қилишади.

Айримлари кимёвий дори 
воситалари ва минерал ўғит-
ларнинг қимматлиги ҳақида 
гапиришса, баъзилари заҳар-
ли химикатларга ҳам ишонч 
қолмаганлиги, қўлланилгани 
билан ҳашаротлар ўлмаётган-
лиги ҳақида гапиришади.

Демак, томорқаларда ечи-
мини кутаётган муаммолар 
талайгина.  Аммо ушбу муам-
молар бугунги кунда ўз ечи-
мини топа бошлаганини ҳам 
таъкидлаб ўтмоқ жоиз, бу эса 
деҳқонларга умид бағишлай-
ди. 

 
 Мейирбек КЕРИМОВ,

  деҳқон хўжалиги раиси.
Тўлебий тумани.                   

Фаровонликка 
қачон 

эришамиз?
Президентимизнинг махсус фармонлари асо-

сида мамлакатимизда янги ислоҳотларга йўл 
очилмоқда. Юртбошимиз жаҳон молиявий ин-
қирозидан Қозоғистон янгиланиб чиқиши керак, 
деган ғояни илгари сурмоқда. Президент Мак-
тубида ҳам қишлоқ хўжалигидаги ислоҳотларга 
алоҳида эътибор қаратилган. 

Овозингни баландлатсанг 
– обрўйингни пасаяди.

***
Смартфон, ижтимоий 

тармоқ... Одам йўқолиб қол-
ди!

***
Фирибгарга алданган омо-

натчини яна алдаш мумкин. 
Алданмайдигани ҳозирча ту-
ғилмади.

***
Бошқа давр келди, энди 

бошқалар ҳақ. 
***

Яхши хотин ўзига қарай-
ди. Ёмони  – эрини кузатади. 

***
Кўп билсанг – қаришингга 

қўйишмайди.
***

Ҳаёт – гуноҳкорлар учун 
жаннат.

***
Ҳаёт қимматлашаётгани 

йўқ, ўзимиз арзонлашиб ке-
тяпмиз.

***
Тўра Тўраевичга ўхшаб 

яшагим келади, лекин бунга 
виждоним йўл қўймайди. 

***
Пулнинг қудрати: у билан 

эркак ўзини эркакдек сезади, 
аёл – одамдек.

***
Уйланишдан олдин қизнинг 

қўлини сўрайсан. Шу қўл ум-
рингни охиригача чўнтагин-
гизда бўлади.

***
Аёллар эрининг ҳаловати-

ни ўйлаб гапирадилар.
Эркалар – ўз ҳаловатини.

***

А ҳоли са ломатлигини 
мустаҳкамлашда энг яхши 
натижага эришган ташки-
лот статистика бўлими 
бўлди. 

***
Ёшликда уйқудан машҳур 

бўлиб уйғонишни орзу қила-
миз. Қариганда эса – уйғо-
нишни.

***
Тиббиёт  бепул бўлса,   

навбатда ўлиб кетасан. Тў-
ловли бўлса – пул тополмай 
ўлиб кетасан..

***

Муҳим лойни топиш. Уни 
шифобахшлигини эълон қи-
лишни рекламачиларга қўйиб 
беринг.

***
Агар одамнинг   юраги 

тош бўлса, инфаркт  қаери-
дан илинтиришни билмайди. 

***
Бизни ким даволаяпти? 

Кимга пул керак бўлса, шу 
даволаяпти.

***
Саломатликдан нима қим-

мат? Даволаниш, албатта. 
***

Қизиқарли геометрия: 
бурчакнинг градуси ошса, у 
ўтмаслашади. Ҳаётда ҳам 
шундай, буни ичкилик исбот-
лади.

***
Ўзганинг пулини санаш – 

одобдан эмас. Ўзимизникини 
санаш – кўнгилни ғашлайди.

***
Пулинг бўлса – бахт пулда 

эмас, деган фикрни маъқул-
лаш  осон.

А. АБДУФАТТОҲ.

Ҳаётий нақллар

6№75 (3421), шанба, 
13 июль 2024 йил.

Janubiy.kz 3Маърифат ва жамият 

Чипон қишлоғидаги фаол 
обуначимиз, Убайдуллаев-
лар сулоласининг вакили 
Улуғбек Зайниддин ўғли 
38 ёшида оламдан ўтди. 

Падари бузруквори Зай-
ниддин Икром ўғли, амакиси 
Муҳиддин Убайдуллаевлар 
фаол обуначиларимиздан, 
марҳум акалари Сирожиддин, 

Мухториддин Икром ўғилла-
рининг маънавиятни қўллаш 
анъанасини ихлос ила давом 
эттираётган муштарийлари-
миздан.

Марҳум Улуғбек Зайнид-
дин ўғли умр йўлдоши Зулху-
мор Фахриддин қизи билан 
уч ўғил, уч қиз тарбиялаган, 
ҳаётда орзулари мўл ишчан, 

тадбиркор йигит эди. Аллоҳ 
охиратини обод қилсин!

Ш. МАДАЛИЕВ.

“Жанубий Қозоғистон” вилоят иж-
тимоий-сиёсий газетаси таҳририяти 
Туркистон шаҳридаги обунада фаол 
Алишер Навоий номли умумтаълим мак-
таби директорининг хўжалик ишлари бў-
йича ўринбосари Зуҳриддин Зайниддин 
ўғлига укаси, Қозоғистон Журналистлар 
уюшмаси аъзоси, фаол обуначимиз Ҳу-
сан Убайдуллаевга укаси

 Улуғбек ЗАЙНИДДИН ўғли-
нинг вафоти муносабати билан ҳам-
дардлик билдириб, таъзия изҳор қилади.

«Жанубий Қозоғистон» 
вилоят ижтимоий-сиё-
сий газетаси таҳририяти 
фаол жамоатчи, нашри-
миз жонкуяри Тўланбой 
Шодмоновга волидаи 
муҳтарамаси 

Ойниса МИРЗА  қизи-
нинг вафоти муносабати 
билан ҳамдардлик билди-
риб, чуқур таъзия изҳор 
этади.

Ўтганларнинг охирати обод бўлсин!

Ёднома

Улуғбекнинг 
орзулари мўл эди...



Шимкент шаҳар ўзбек драма театрида 
“Сайрам” коллежи битирувчилари иш-
тирокида “Оқ йўл, ёш мутахассис!” мав-
зуида хайрлашув кечаси уюштирилди. 

Ёшлар – келажак бунёдкорлари

4 №75 (3421), шанба, 
13 июль 2024 йил.
Janubiy.kz Инсон ва жамият 

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11200 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
1703. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – 
Бош муҳаррир учун

Муроджон АБУБАКИРОВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Буаст ҳикматлари
(Пьер Клод Буаст, 
1765-1824 йилларда 

яшаган француз олими)
� Агар инсонларнинг ҳамма ис-

таклари рўёбга чиққанида, дунё 
дўзахга айланарди.
� Бахт таърифининг турли-туманлиги шуни кўр-

сатадики, у бизга нотаниш нарса.
� Илмнинг чегараси уфққа ўхшайди, унга қанча яқин-

лашсанг, шунча узоқлашади.
�  Инсонлар бошига ёғиладиган кулфатларнинг 

деярли барчаси чексиз бахт, ҳузур ва ҳукмронликка 
эришиш истаги оқибатида содир бўлади.
� Китоб – китоблар ёрдамида ёзилади.
� Мард киши қийналса ҳам нолимайди, номард эса 

қийналмасдан олдин ҳам нолийди.
� Очкўзнинг қалби ёмғир истаб турган уммонга ўх-

шайди.
� Разилнинг қувончи ҳалол кишини ташвишланти-

ради.
� Фикрлайдиган бош ҳеч қачон зерикмайди.

2007 йилдан буён фаолият 
юритаётган “Сайрам” коллежи 
ўрта бўғин тиббиёт мутахассис-
ларини тайёрлайдиган пешқа-
дам таълим масканларидан би-
ри. Мазкур ўқув даргоҳини шу 
кунгача тамомлаган 5 мингдан 
зиёд йигит-қиз бугунги кунда 
Туркистон вилояти ва Шимкент 
шаҳрининг турли тиббиёт муас-
сасаларида самарали фаолият 
юритмоқда. 

Тадбирда дастлаб сўз ол-
ган коллеж муассиси, тиббиёт 
фанлари доктори, профессор 
Амирхан Баймағамбетов, ди-

ОҚ ЙЎЛ, ЁШ МУТАХАССИС!

МАҲАТМА ГАНДИ
(1869-1948 йилларда яшаган 

ҳинд мутафаккири ва давлат 
арбоби)

� Ўз тилини назорат қила ол-
майдиган кишига ишонч йўқ.
� Агар биз бутун дунёда тинч-

лик ўрнатишни истасак, ишни болалар 
тарбиясидан бошлашимиз зарур.

� Алдамчи охир-оқибат ўзини алдайди.
� Барча яхши ишлар бора-бора ажойиб мевалар беришига 

қатъий ишонаман.
� Дунё ҳар қандай кишининг эҳтиёжини қондириши учун 

етарли даражада кенг, лекин инсоннинг очкўзлигини қонди-
риши учун эса жуда тор.

лик

«УШОҚ ҚАНД ОҚ ТУЗГА 
                                      МОНАНД ЭРУР,
ВА ЛЕКИН БИРИ ТУЗ, 
                                БИРИ ҚАНД ЭРУР».

                  Алишер НАВОИЙ.
(Маъноси: «кўринишда шакарнинг 

туздан фарқи йўқдир, лекин биттаси туз, 
бири қанддир»).

Шоҳбайт

туздан
б

“БАЛАНД ИМОРАТЛАР ХАЛҚНИНГ 
ТУРМУШ ДАРАЖАСИ БАЛАНДЛИГИ-
ДАН ДАРАК БЕРМАЙДИ”.

Муҳаммадали АҲМАД.

Табобат

Қуритилган мевалар орга-
низм томонидан жуда осон 
сўриладиган минераллар тўп-
ламини ўз ичига олади. 
� Қуритилган хурмо танани 

энергия билан таъминлайди. 
У кўплаб дармондориларни ўз 
ичига олади, жумладан B5, E. 
� Қуритилган нок организмдан заҳарли моддалар ва 

оғир металларни қувади, шунингдек, ичак фаолиятини 
яхшилайди.
� Анжир қалқонсимон безнинг ишлашига ижобий таъ-

сир кўрсатади, шунингдек, саратон ривожланиш хавфини 
камайтиради.

СОЧ УЧУН ФОЙДАЛИ 
ЭФИР МОЙИ 

� Соч учун эфир мойлари ўсим-
ликлардан олинадиган ёғлардир. 
Ҳар сафар сочингизни ювганин-
гизда шампунга керакли эфир 
мойидан 1-2 томчи қўшинг. 

� Сочингизни ҳар ювганингизда бир томчи лаванда 
мойи қўшсангиз, қазғоқ, қуруқ сочлардан халос бўласиз. 
Бундан ташқари, ёғли сочларни ҳам яхши парваришлай-
ди. Соч тўкилиши, уларнинг мўртлигини бартараф қила-
ди.

Муассис – тиббиёт фанлари докто-
ри, профессор Амирхан Баймағамбе-
тов.

Ўтган 18 йил мобайнида коллежда 3 
мингдан зиёд мутахассис тайёрланди. 
Улар бугунги кунда мамлакатимизнинг 
турли бурчакларида меҳнат қилишмоқ-
да. 

Коллежда талабаларнинг чуқур 
билим олишлари учун барча шароит-
лар муҳайё. Жумладан, компьютер ва 
стоматология хоналари, лаборатория, 

мажлислар зали, кутубхона, электрон 
кутубхона, ёпиқ спорт мажмуаси, ош-
хона, тиббиёт пункти, ётоқхона мавжуд.

Таълим масканида тиббиёт фан-
лари докторлари ва номзодлари, про-
фессорлар, доцентлар, олий тоифали 
шифокорлар дарс беришади.

Коллежда шунингдек, таълим, тиб-
бий фанлар, соғликни сақлашнинг 
асосий соҳалари бўйича ўрта тиббиёт 
ходимлари малакасини ошириш бўли-
ми фаолият юритади. 

Келажаги порлоқ билим маскани
“Сайрам” тиббиёт коллежи

“Сайрам” коллежи вилоят таълим департаментининг 2007 йили 
23 августдаги №0038304 АБ Давлат лицензияси асосида ташкил этилган. 

МАНЗИЛ: Шимкент шаҳри, Сайрам даҳаси, 
А. Темур кўчаси, 204-уй. Электрон манзил: kolledj_sairam 

Тел.: +77013530643, +77763710371, +77471579050, 
+77479372410,+77027863920, +77078933403, +77752283130.

ҲУЖЖАТЛАР:
1. 3х4 ҳа жмдаги фотосурат 

            (4 дона);
2. Ўқишга кириш тўғрисида ариза;
3. Маълумоти тўғрисидаги 
    ҳужжатнинг асл нусхаси;
4. №75 намунасидаги тиббий 
    маълумотнома.

ЎҚИШ МУДДАТИ
11-синф асосида 2 йил 10 ой.

9-синф асосида 3 йил 10 ой. Т/с Ихтисосликлар 

1 09120110 Даволаш иши

2 09130100 Ҳамширалик

3 09160100 Фармация 

4 09110200 Стоматология 

5 09140100 Лаборатория 
диагностикаси

Коллеж директори – 
Жанара 

БАЙМАҒАМБЕТОВА.

Ўрта бўғин тиббиёт мутахассисларини тайёр-
лайдиган пешқадам таълим масканларидан бири 
“Сайрам” коллежи 2007 йили очилган. 

ЎЗИНГНИ ЎЗГАРТИРИШ ҚАНЧАЛИК 
ҚИЙИНЛИГИНИ ЎЙЛА, ШУНДА 
СЕН ЎЗГАЛАРНИ ЎЗГАРТИРА 
ОЛИШ ИМКОНИЯТИНГ 
ҚАНЧАЛИК ПАСТЛИГИНИ 
ТУШУНАСАН.

                                 ВОЛЬТЕР.

“ҲАЛОЛ ОДАМЛАР ҲАДДАН 
ТАШҚАРИ ОЗ, ҲАТТО ҲУРМАТГА 

ЛОЙИҚ ОДАМНИ ТОПА ОЛМАЙСАН”.
 

 Фёдор ДОСТОЕВСКИЙ, 
рус ёзувчиси.

«Жанубий Қозоғистон» вилоят иж-
тимоий-сиёсий газетаси мухбири, ҚР 
Журналистлар уюшмаси аъзоси, «Тўё-
на», «Исфижоб илҳомлари», «Сонсиз-
боб садолари» тўпламларига шеърла-
ри киритилган таниқли шоир, «Муҳаб-
батни излаб...» номли назмий китоб 
муаллифи, Юрий Кунгурцев номидаги 
шеърият танлови лауреати, вилоят 

ҳокимининг «Жанашыр журналист» 

номинацияси совриндори, шоир Хуршид 
Ҳавазмат ўғли Қўчқоров (Хуршид Аваз)
ни таваллуд айёми билан чин дилдан 
қутлаймиз! 

Унга мустаҳкам саломатлик, узоқ 
умр, оилавий фаровонлик, журналист-
лик фаолиятида  улкан ютуқ  ва за-
фарлар тилаб қоламиз!

ТАҲРИРИЯТ.

Шимкент шаҳри шарафини ҳи-
моя қилган яна бир полвон – Нур-
либек Абдиразақ бронза медали-
ни қўлга киритди.

Умиджон Муроджонов 12-сон-
ли Болалар ва ўсмирлар спорт 
мактабининг тарбияланувчиси. 
Унга кураш сирларини ўргатаётган 
мураббий Шерзод Дадаматов Рос-
сияда ўтадиган йирик мусобақага 
ҳам муносиб тайёрлаганди . 

У. Муроджоновни ўзи таълим 
олган Зиёмат Ҳусанов номли мак-
таб раҳбарияти, устоз-мураббий-
лар, «Мұрагер» жамоат бирлаш-
маси аъзолари, ёш спортчилар, 
маҳалладошлари катта тантана 
билан кутиб олишди. 

“Жанубий Қозоғистон”
 мухбири.    

50 ёш шуку³и

УМИДЖОННИНГ 
УМИДЛАРИ ОҚЛАНДИ

26 июнь–7 июль кунлари Россия Феде-
рациясининг Якутск шаҳрида ўтган Осиё 
болалари ўйинларида Қозоғистон терма 
жамоаси таркибида енгил кураш мусобақа-
ларида иштирок этган сайрамлик Умиджон 
Муроджонов 68 кг. вазнда кумуш медалга 
сазовор бўлди. 

ректор Жанара Амирханқизи, 
давлат ва жамоат арбоби Фах-
риддин Қоратоев, маданият 
соҳаси фахрийси Абубакир 
Хонхўжаевлар битирувчилар ва 

ота-оналарни табриклаб, эзгу 
ниятларини изҳор қилишди. 

Шунингдек, Сайрам туман 
маслаҳати депутати М. Сидди-
қов, Тўлебий туман ўзбек этно-

маданият бирлашмаси раиси 
Ў. Қодиров, “Жанубий Қозо-
ғистон” газетаси му хбири 
З. Мўминжонов, фахрий устоз-
лар С. Ёрматов, М. Қодиров, 

Ҳ. Дўсматов, “Мұрагер” таш-
килотининг Сайрам даҳаси 
бўйича раҳбари А. Шомирзаев, 
шаҳар ўзбек драма театри ди-
ректори вазифасини бажарувчи 
Р. Саидхўжаевлар сўзга чиқиб, 
коллежнинг ютуқлари залворли 
эканлигини таъкидлашди.

Эслатиб ўтамиз, жорий йили 
ушбу масканни тамомлаган 
жами 459 нафар талаба ўрта 
бўғин тиббиёт соҳаси мутахас-
сиси дипломини олди.

Тадбир коллеж талабалари 
томонидан тайёрланган кон-
церт дастури билан давом 
этди.  

З. АҲМАДЖОНОВ.
Тасвирда: тадбирдан лавҳа.


